
MAKTABGACHA YOSHDAGI 
BOLALARNING IJODIY 
QOBILIYATLARINI 
RIVOJLANTIRISH USULLARI

Xaitova E’zozaxon Baxrom qizi
Shaxrisabz davlat pedagogika instituti

Annotatsiya: Ushbu maqolada bolalarda ijodiy qobiliyatning shakllanishida rivojlantiruvchi ta’limiy muhitning o‘rni yori
tilgan. Shuningdek, ijodiy faoliyatni tashkil etishda muammoli masalalar va vaziyatlarning ahamiyati, ularning o‘ziga xos 
jihatlari, o‘yin faoliyatining turlari, mazmuni, mohiyati hamda maqsadi tahlil qilingan. Bola shaxsini har tomonlama rivoj
lantirishda ijodiy muhitning o‘rni, bolalar kreativligini shakllantiruvchi omillar va tizimlashtirilgan tamoyillar ko‘rib chiqilgan. 
Bundan tashqari, bolalarning ijodiy qobiliyati, ongi va tafakkurini rivojlantirishda tarbiyachi-pedagoglarga qo‘yiladigan 
talablar haqida umumiy ma’lumot berilgan.

Kalit so‘zlar: ijodiy qobiliyat, faoliyat, ta’limiy muhit, muvaffaqiyat, bilim, ko‘nikma, malaka, kompetensiya, salohiyat, 
kompetentlik, tafakkur, kreativlik, faollik, tasavvur, ixtirochilik, yaratuvchanlik.
Abstract: This article examines the role of a developmental educational environment in shaping children’s creative 
abilities. It analyzes problematic issues and situations arising in the organization of creative activities, their distinctive 
features, as well as types of play activities, their content, essence, and objectives. The significance of a creative environ­
ment in the comprehensive development of a child’s personality, the factors that foster children’s creativity, and the sys­
tematized principles are highlighted. In addition, the article provides an overview of the requirements placed on educators 
in developing children’s creative abilities, consciousness, and thinking.

Key words: creative ability, activity, educational environment, success, knowledge, skill, competence, potential, compe­
tency, thinking, creativity, activeness, imagination, inventiveness, innovation.
Аннотация: В данной статье рассматривается роль развивающей образовательной среды в формировании твор­
ческих способностей у детей. Анализируются проблемные ситуации и задачи, возникающие при организации 
творческой деятельности, их особенности, а также виды игровой деятельности, её содержание, сущность и цели. 
Определяется значение творческой среды в развитии личности ребёнка, факторы формирования креативности у 
детей и систематизированные принципы. Кроме того, даётся общая характеристика требований, предъявляемых 
к воспитателям и педагогам при развитии творческих способностей, сознания и мышления ребёнка.

Ключевые слова: творческие способности, деятельность, образовательная среда, успех, знание, умение, навык, 
компетенция, потенциал, компетентность, мышление, креативность, активность, воображение, изобретатель­
ность, созидательность.

KIRISH
Mustaqillik yillarida respublikamizda ta’lim va tarbiya sohasida amalga oshirilgan keng qamrovli islohotlar 

bu sohaning yangi bosqichga ko‘tarilishiga xizmat qilmoqda. Ushbu islohotlar natijasida ta’lim tizimining barcha 
bo‘g‘inlarida keng imkoniyatlar yaratilmoqda va bugungi kunda ular davlatimiz siyosatining ustuvor yo‘nalishla­
ridan biriga aylangan. Xususan, uzluksiz ta’lim tizimining ilk bo‘g‘ini hisoblangan maktabgacha ta’limning izchil 
rivojlanishi ham buning yorqin dalilidir.

Maktabgacha ta’limning bosh maqsadi – bolalarni maktab ta’limiga puxta tayyorlash, ularni sog‘lom, har 
tomonlama rivojlangan, mustaqil fikrlaydigan, milliy va umuminsoniy qadriyatlar ruhida tarbiyalangan barkamol 
shaxs sifatida voyaga yetkazishdir. Shu boisdan ham maktabgacha ta’lim bola hayotidagi eng muhim davr­
lardan biri hisoblanadi.

Bugungi maktabgacha ta’lim tashkilotlari avvalgilardan tubdan farq qiladi. Ularning faoliyatida bolalarning 
maktabga tayyorgarlik darajasiga qo‘yilayotgan yuqori talablar asosiy o‘rinda turib, bu esa zaruriy nazariy va 
amaliy chora-tadbirlarni ishlab chiqishni talab etmoqda.

 MAVZUGA OID ADABYOTLAR SHARHI
Maktabgacha yoshdagi bolalarda ijodiy qobiliyatlarni shakllantirish masalasi pedagogika va psixologiya 

fanida alohida e’tibor qaratilgan yo‘nalishlardan biridir. Ijodiy faoliyatning ilk bosqichlari aynan maktabgacha 
davrda yuzaga chiqadi, chunki bu davr bolaning tafakkuri, tasavvuri, hissiyoti va qiziqishlari jadal shakllana
digan davr hisoblanadi.

Psixolog olim L.S. Vygotskiy ijodiy faoliyatni bolaning bilish jarayonlari bilan chambarchas bog‘liq holda 
izohlagan va “ijodiy tasavvur bolalarning kelajakdagi intellektual hamda ijtimoiy rivojlanishida hal qiluvchi omil” 
ekanini ta’kidlagan. J. Piaget esa bolalarda ijodiy qobiliyatlarning shakllanishini kognitiv rivojlanish bosqichlari 
bilan izohlab, ularning tafakkur jarayonida mustaqil izlanish, muammoli vaziyatlarga yechim topish orqali tako­
millashishini asoslab bergan.

Zamonaviy tadqiqotlarda (Ziyayeva D., Tursunova M., 2022) maktabgacha ta’limda innovatsion texnologi­
yalardan foydalanish ijodiy qobiliyatlarni rivojlantirishning samarali vositasi sifatida ko‘rsatib o‘tiladi. Xususan, 
interaktiv o‘yinlar, raqamli ertaklar, multimediya vositalari va muammoli o‘yinli mashg‘ulotlar bolalarning ijodiy 
tafakkuri va tasavvurini kuchaytiradi.

Shuningdek, xorijiy adabiyotlarda (Erikson, 1950; Torrance, 1974) bolalar ijodiy qobiliyatini rivojlantirishda 
tarbiyachi-pedagoglarning individual yondashuvi, muhitning qulayligi, muammoli vaziyatlarni to‘g‘ri tashkil etish 
va o‘yin faoliyatining samarali yo‘lga qo‘yilishi muhim omil sifatida qayd etilgan.

TADQIQOT METODOLOGIYASI
Maktabgacha ta’lim tashkilotlarida yaratilayotgan shart-sharoitlar, zamonaviy texnologiyalar, didaktik 

materiallar va o‘yinchoqlar bilan muntazam ta’minlanib borilishi davlat nazorati ostida amalga oshirilayotgani 
quvonarli holatdir. Bu jarayonning asosiy maqsadi bitta – bolalarni barkamol shaxs sifatida voyaga yetkazish, 
ularni maktab ta’limiga samarali tayyorlashdir.

Maktabgacha yosh – bolaning o‘zini erkin ifoda etishi, ijodiy qobiliyatlarini namoyon qilishi va ijodkorlikni 
rivojlantirishi uchun eng qulay davr hisoblanadi. Shu bois maktabgacha yoshdagi bolalarda ijodiy qobiliyatlarni 
rivojlantirishga qaratilgan mashg‘ulotlar ularning shaxsiyati shakllanishida muhim ahamiyat kasb etadi. Psi­
xologik tadqiqotlar shuni ko‘rsatadiki, ijodiy qobiliyatga ega bo‘lgan bolalar ruhiy jihatdan barqaror bo‘lib, ular 
bilan muloqot qilish va ijobiy munosabatlar o‘rnatish oson kechadi.

Kichik yoshda bolalarning adabiy, badiiy va musiqiy qobiliyatlarini uyg‘un holda rivojlantirish tavsiya etiladi. 
Chunki ijodkorlik ko‘plab fazilatlarning birlashuvidan iborat bo‘lib, psixologlarning ta’kidlashicha, uning asosiy 
tarkibiy qismlari quyidagilardan iborat:

1.	 Muammoni boshqalar ko‘rmagan joyda ilg‘ash qobiliyati.

2.	 Aqliy operatsiyalarni soddalashtirish, bir nechta tushunchalarni umumlashtirish hamda ma’lumotni sig‘imli 
belgilarda ifodalash ko‘nikmasi.

3.	 Bir masalada egallangan tajribani boshqa muammoga qo‘llash qobiliyati.

4.	 Voqelikni qismlarga ajratmasdan, yaxlit holda idrok etish xususiyati.

5.	 Uzoq tushunchalar orasida tezkor bog‘lanish o‘rnatish qobiliyati.

6.	 Xotiraning kerakli paytda zarur ma’lumotni eslatib berish qobiliyati.

7.	 Tafakkurning moslashuvchanligi.

8.	 G‘oya yaratish qulayligi va tezligi.

9.	 Yangi, nostandart fikrlarni ilgari surish va ijodiy tafakkurni rivojlantirish qobiliyati.

10.	 Faoliyat natijalarini takomillashtirish ko‘nikmasi.

11.	 Turli xil fikrlarni erkin ifoda etish qobiliyati.

12.	 Asl g‘oyalarni batafsil takomillashtirish va boyitish ko‘nikmasi.

Shunday qilib, maktabgacha yoshdagi bolalarda ijodiy qobiliyatlarni rivojlantirish uchun zarur shart-sharoit 
yaratish, ularni keng ko‘lamli faoliyatga jalb etish hamda pedagogik jarayonda innovatsion yondashuvlardan 
foydalanish muhim ahamiyat kasb etadi.

TAHLIL VA NATIJALAR
Bugungi kunda maktabgacha ta’lim tashkilotlari tarbiyachilarining eng ustuvor vazifalaridan biri – “ijodkor 

bola”ni tarbiyalashdir. Bu jarayon qanchalik erta boshlansa, natijasi shunchalik samarali bo‘ladi va bola­
ning kelgusi hayotiga ijobiy ta’sir ko‘rsatadi. Ijodkorlik yangi tadqiqot sohasi emas, biroq zamonaviy jamiyat 
sharoitida uning ahamiyati keskin ortib bormoqda. Ilmiy-texnika taraqqiyoti inson faoliyatini murakkablashtir­
ganligi sababli, jamiyat oddiy qoliplangan harakatlarni emas, balki tezkor fikrlash, moslashuvchanlik va nostan­
dart yondashuvni talab qilmoqda. Shu bois ijodiy qobiliyatlar zamonaviy inson intellektining eng muhim tarkibiy 
qismi sifatida e’tirof etilmoqda.

Bolada ijodiy qobiliyatlarni rivojlantirishning asosiy mexanizmlaridan biri – taqliddir. Shu bois tarbiyachilar va 
ota-onalar bolalarga ijodiy shaxsiy xulq-atvor namunasini ko‘rsatishlari zarur. Bola uchun ota-onalar ko‘pincha 
“ideal qahramon” rolini bajaradi. Pedagogikaning muhim vazifalaridan biri ham ijodiy shaxsni shakllantirishdan 
iboratdir.

Ijodiy qobiliyatlar tasavvur, fantaziya, sezgi, qiziquvchanlik, tashabbuskorlik, nazariy bilimlarni amaliyotda 
qo‘llash, nostandart fikrlash kabi ko‘plab fazilatlarni o‘z ichiga oladi. Ularni erta yoshdan shakllantirish zarur, 
chunki mantiqiy va ijodiy fikrlash bir-birini to‘ldiradi va bolalarning kuzatish, tasavvur, xotira va hissiy intellektini 
rivojlantiradi. Natijada o‘quv jarayoni yanada samarali kechadi.

Bolalarda ijodiy qobiliyatlarni rivojlantirish usullari
Maktabgacha ta’lim tashkilotlarida bolalarning ijodiy qobiliyatlarini rivojlantirish uchun turli faoliyat turlari 

qo‘llaniladi. Agar bola bog‘chaga qatnamasa, bu jarayonni uy sharoitida ham samarali amalga oshirish mumkin. 
Ijodkorlik badiiy faoliyat bilan cheklanib qolmaydi, balki texnik, matematik va boshqa sohalarda ham namoyon 
bo‘lishi mumkin.

“Maktabgacha ta’lim konsepsiyasi”da ta’kidlanishicha, tasavvur va ijodkorlik shaxsiy madaniyat asosini 
tashkil etadi. Bolaning ijodiy qobiliyatlarini rivojlantirish – uning mustaqil fikrlashini, faoliyatini yo‘naltirishini va 
o‘zgaruvchan sharoitga moslasha olish qobiliyatini shakllantirishda muhim omildir.

Psixolog va pedagoglarning ta’kidlashicha, ijodiy faoliyat bolalar psixikasiga ijobiy ta’sir ko‘rsatadi: art-
terapiya stressni kamaytiradi, salbiy his-tuyg‘ularni yengillashtiradi, hamdardlik va tafakkurni rivojlantiradi. Bu 
esa nafaqat maktabgacha davrda, balki keyingi o‘quv bosqichlarida ham muvaffaqiyat uchun zamin yaratadi.

Bolalar kreativligiga ta’sir etuvchi omillar:

•	 ijodkor kishilar bilan muloqot doirasining kengligi;

•	 taqlid qilish uchun namuna bo‘la oladigan kattalarning mavjudligi;

•	 ota-onalar va bolalar o‘rtasidagi demokratik munosabatlar;

•	 bolaga hissiy jihatdan o‘zini erkin namoyon etish imkoniyati;

•	 kattalarning faol fuqarolik maqomiga ega bo‘lishi;

•	 bolalarni mustaqil mehnatga erta jalb etish;

•	 to‘garaklar va ijodiy mashg‘ulotlarga keng jalb qilish;

•	 yangi bilimlarni egallashdan quvonish;

•	 tadqiqotchilik faoliyatiga qiziqish uyg‘otish;

•	 yutuqlarni o‘z vaqtida rag‘batlantirish;

•	 intellektual imkoniyatlarni rivojlantirish uchun zarur shart-sharoit yaratish.

Pedagog va ota-onalarga tavsiyalar

Bolalarda ijodiy qobiliyatlarni rivojlantirishda quyidagi tamoyillarga amal qilish tavsiya etiladi:

•	 bolalarning har qanday ijodiy faolligiga e’tibor qaratish;

•	 tarbiyalanuvchilarga nisbatan shaxsiy yondashuvni kuchaytirish;

•	 bolalardagi ijodiylikni faqat o‘yin yoki mashg‘ulotda emas, balki barcha faoliyatda ko‘ra bilish;

•	 bolalarda ijobiy o‘z-o‘zini baholashni shakllantirish;

•	 ota-onalar, tarbiyachilar va psixologlarning o‘z kreativligini ham rivojlantirishi.

XULOSA VA TAKLIFLAR
Hozirgi globallashuv davrida innovatsion texnika va texnologiyalar tez sur’atlar bilan rivojlanayotgani sababli 

bolalarning fikrlash doirasi hamda ijodiy qobiliyatlari ham kengayib bormoqda. Bolalarning ijodiy fikrlashini rivoj
lantirishga xizmat qiluvchi qator yangi dasturlar joriy etilmoqda.

Jumladan, mental arifmetika san’ati aql-idrokni kengaytiruvchi, bolalarning nafaqat o‘qishda muvaffaqi­
yatga erishishiga, balki hayotiy motivatsiyaga ega bo‘lishiga ham xizmat qilmoqda. Shuningdek, mnemonika 
usuli tezkor xotirani mustahkamlash va ijodiy fikrlash tezligini rivojlantirishda samarali hisoblanadi.

Bugungi kunda zamonaviy ota-onalar va o‘qituvchilar bolani ijodiy rivojlantirishni o‘z oldilariga ustuvor 
vazifa qilib qo‘yganlar. Shu bois o‘quv dasturlarida maktabgacha yoshdagi bolalar uchun **TRIZ (Ixtirochilik 
masalalarini yechish nazariyasi)**dan foydalanish va shu asosda mashg‘ulotlarni tashkil etish muhim jarayon 
sifatida qaralmoqda. Mazkur tizimga asoslangan o‘yinlar va vazifalar bolalarda faol ijodiy fikrlashni shakllan­
tirishga yordam beradi, shu bilan birga kattalar va bolalar uchun ijodiy shaxs sifatida kamol topish jarayonini 
yanada qiziqarli va samarali qiladi.

Yuqoridagi mulohazalardan xulosa qilish mumkinki, maktabgacha yosh davri ijodiy qobiliyatlarni rivojlanti­
rish uchun eng qulay davrdir. Ijodiy qobiliyatlarning tarkibiy qismlari masalasi bo‘yicha tadqiqotchilar fikrlaridagi 
ayrim farqlarga qaramay, ular bir ovozdan ijodiy tasavvur va ijodiy tafakkurni ushbu qobiliyatlarning asosiy 
komponentlari sifatida e’tirof etishadi.

Shundan kelib chiqib, bolalarning ijodiy qobiliyatlarini rivojlantirishning asosiy yo‘nalishlarini quyidagicha 
ifodalash mumkin:

•	 tasavvurni rivojlantirish;

•	 ijodiy tafakkur sifatlarini shakllantirish.

Bolalarning ijodiy rivojlanishi uchun eng muhim omil – bu ularning ijodiy qobiliyatlarini shakllantirishga 
qulay shart-sharoit yaratishdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

